
 Նախաբան 
 

 

   Սովորողների առաջադիմության զարգացման համար նախադրյալներ են ստեղծվում 

դեռևս  առաջին ուսումնական շաբաթների ընթացքում: Սա է պատճառը, որ աշակերտների 

առաջադիմության խնդիրների ուսումնասիրությունը կարևոր տեղ է զբաղեցնում 

ժամանակակից դպրոցի առանցքային խնդիրների շարքում: Այս համատեքստում կարևոր է 

նշել, որ աշակերտների առաջադիմության ցուցանիշների բարձրացմանը նպաստում են 

այնպիսի գործոններ, ինչպիսիք են աշակերտների պատրաստվածությունը դպրոց 

հաճախելուն և նրանց ադապտացման շրջանի հաջող ընթացքը սկզբնաշրջանում: Երեխայի 

պատրաստվածությունը դպրոցին, իր հերթին, բնութագրվում է անձի ընդհանուր 

զարգացվածությամբ՝ ինտելեկտուալ, մոտիվացիոն, հաղորդակցական և ֆիզիկական 

առումներով: 

Այսպիսով, կարող ենք փաստել, որ աշակերտների առաջադիմության խնդիրը այսօրվա 

դրությամբ հանդիանում է բավականին բարդ խնդիր, որն ունի ոչ միայն մանկավարժական 

հիմքեր, այլև խորը հոգեբանական: Այն կախված է բազմաթիվ գործոններից, որոնք 

անհրաժեշտ է հաշվի առնել, երբ խոսքը գնում է աշակերտի առաջադիմության գնահատման 

մասին: 

Այս պայմաններում մանկավարժի առջև դրված է կարևոր խնդիր՝ նպաստելու աշակերտների 

առաջադիմության բարձրացմանը և դրան նպաստող գործոնների ակտիվացմանը 

ուսումնական գործընթացում: 

Տվյալ հետազոտական աշխատանքի նպատակն է նպաստել աշակերտների 

առաջադիմության բարձրացմանը և նշել այն ուղիները, մեթոդներն ու հնարները, որոնք 

նպաստում են դրան: Այդ համատեքստում փորձ է կատարվել վեր հանել առանցքային 

խնդիրներ, որոնք անմիջականորեն նպաստում են աշակերտների առաջադիմության 

ցուցանիշների բարձրացմանը, կիրառելով տարբեր մանկավարժական մեթոդներ և 

մոտեցումներ: Մասնավորապես, առաջադրվել են հետևյալ խնդիրները. 

 Առանձնացնել առաջադիմության բարձրացմանը նպաստող գործոններ; 

 Առանձնացնել առաջադիմության գրանցման հիմնական եղանակները; 

 Համագործակցային մանկավարժական մեթոդների կիրառմամբ ստեղծել իրավիճակներ՝ 

նպաստելու համար աշակերտների առաջադիմության բարձրացմանը; 

 Գրանցել աշակերտների առաջադիմության շարժը և փոփոխությունները՝ ընտրված 

մեթոդների կիրառության արդյունքում: 

 Առանձնացնել այն գործոնները, որոնք ազդում են աշակրտի առաջադիմության վրա (այդ 

թվում ուշադրության պակաս, ներգրավվածության պակաս, համագործակցության պակաս, 

ստեղծագործական մտքի և մոտեցման պակաս և այլն): 

   Նշենք, որ դպրոցական ծրագրերը, որպես կանոն, կազմվում են միջին առաջադիմությամբ 

աշակերտների համար: Սակայն, ցանկացած դասարանում հանդիպում են երեխաներ, ում 

առաջադիմության մակարդակը կամ ստանդարտից բարձր է կամ ցածր: Այսինքն, 

երեխաները մշտապես տարբերվում են իրենց պատրաստվածության մակարդակով, մտավոր 

ունակություններով, ուսումնական ընդունակություններով և մի շարք այլ գործոններով, 

ինչով էլ պայմանավորվում է մեկ դասարանում տարբեր առաջադիմությամբ երեխաների 

մշտական առկայությունը: Բարձր առաջադիմություն ունեցող աշակերտները, որպես կանոն, 

ակտիվ են դասերին, ձգտում են արդյունավետ կերպով գիտելիքներ ստանալ, չեն 

խուսափում դժվարություններից: 

Այսպիսով, կարծում եմ, այս հետազոտական աշխատանքի թեման բավականին արդիական 

է, քանի որ աշակերտների առաջադիմությունը ձևավորող և դրա վրա ազդեցություն թողնող 

գործոնների ուսումնասիրության խնդիրը մեծ արժեք է ներկայացնում մանկավարժական 

փորձի և պրակտիկայի համար: 

                                                       Գրականության ակնարկ 
 

 
 

        Առաջադիմության գնահատումը նպատակ ունի որոշելու սովորողի գիտելիքների, 

կարողությունների ու հմտությունների մակարդակի համապատասխանության աստիճանը 

չափորոշչի պահանջներին, խթանելու սովորելու ձգտումը, բարելավելու կրթության որակը: 

Մանկավարժական գիտության կարևորագույն խնդիրն է բացահայտել աշակերտների 

առաջադիմության էությունը և դուրս բերել առաջադիմության կառուցվածքային տարրերը: 

Ըստ ժամանակակից մանկավարժական բառարանի, առաջադիմությունը սահմանվում է, 

որպես «ուսումնական ծրագորով նախատեսված և հաստատված գիտելիքների, 

հմտությունների, կարողությունների յուրացման մակարդակ՝ դրանց ամբողջականության, 

խորության, բազմակողմանիության, գիտակցվածության և ամրության տեսակետից» 

[Новиков А., Педагогика. Словарь системы основных понятий. М.: 2013, էջ 252]: 

Առանձին առարկաների գնահատման համեմատական տվյալները բնորոշում են 

աշակերտների առաջադիմությունն ըստ յուրաքանչյուր ուսումնական առարկայի, ըստ 

առարկաների ցիկլի, ըստ դասարանների և ըստ դպրոցի ընդհանուր առմամբ: Աշակերտների 

բարձր առաջադիմությունն ըստ միջին ընդհանուր գնահատականների գրանցվում է այն 

դեպքում, երբ ուսումնական գործընթացում կիրառվում են տարբեր դիդակտիկ մեթոդներ, 

ուսումնառության ձևեր և միջոցներ, ինչպես նաև դաստիարակչական միջոցներ: 

Ինչպես նշում է Ե. Կալմիկովան, աշակերտներին ներկայացվող պահանջները հանդիսանում 

են նրանց գնահատման չափանիշների մշակման հիմքը: Կրթության բովանդակային 

պահանջները կարող են իրականացվել միայն այն դեպքում, երբ դրանք չեն գերազանցում 

աշակերտների ֆիզիկական և հոգեբանական հնարավորությունները և 

համապատասխանում են երեխաների ուսուցման և դաստիարակության պայմաններին: Իսկ 

երեխաների հնարավորությունների մեջ կարելի է առանձնացնել երկու կարևոր ասպեկտներ՝ 

ֆիզիկական հնարավորություններ և հոգեբանական հնարավորություններ: Առաջինը 

ենթադրում է աշակերտի ֆիզիկական վիճակը, առողջական ցուցանիշները, իսկ երկրորդի 

տակ հասկանում ենք աշակերտների մտածողության, ուշադրության, հիշողության, 

երևակայության և այլ չափանիշներ [Калмыкова Е., Проблемы преодоления неуспеваемости 

глазами психолога. – М.: 2002, էջ 48]: 

Ա.Մարկովան [Маркова А., Виды отношений школьников к учению. – М.: 1984, էջ 12 - 13] 

առանձնացնում է աշակերտների առաջադիմության ցուցանիշների հետևյալ համակարգը. 

 Կատարել գոնե մեկ միջնորդավորված եզրահանգում, համակարգել առկա գիտելիքները, 

կարողությունները և հմտությունները՝ նոր գիտելիքների ձեռք բերման և յուրացման 

ընթացքում; 

 Ձգտել գիտելիքների հանդեպ ստեղծագործական մոտեցման ցուցաբերմանը, ինքնուրույն 

աշխատանքին; 

 Ակտիվորեն հաղթահարել դժվարությունները ստեղծագործական, ուսումնական 

գործունեության ընթացքում; 

 Ձգտել գնահատելու սեփական կարողությունները և ձեռքբերումները ուսման ասպարեզում: 

Նշված պահանջների կատարումը կամ չկատարումը առանձին-առանձին կամ էլ դրանց 

ամբողջականության մեջ բնորոշում է աշակերտների առաջադիմությունը: 

Այս պայմաններում ցածր առաջադիմությունն ընկալվում է, որպես իրավիճակ, որի դեպքում 

աշակերտի վարքը և նրա ուսումնառության արդյունքները չեն համապատասխանում 

դպրոցի դաստիարակչական և դիդակտիկ պահանջներին: Ցածր առաջադիմությունն 

արտահայտվում է նրանով, որ աշակերտը դրսևորում է կարդալու, հաշվելու թույլ 

հմտություններ, չի տիրապետում վերլուծություն կատարելու ինտելեկտուալ կարողությանը: 

          Այսպես, ինչպես նշում է Ա.Վենգերը, ցածր առաջադիմությունը – բարդ և բազմակողմանի 

երևույթ է, որը բնորոշ է դպրոցական, մանկավարժական իրականությանը և որը պահանջում 

է ուսումնասիրության բազմակողանի մոտեցումներ [Венгер А., Психологическое 

обследование младших школьников. М.: Издательство ВЛАДОС – ПРЕСС, 2004, էջ 150]: 

        Կ. Բարդինը [Бардин К., Если Ваш ребенок не хочет учиться. М.: 2008, էջ 125], խոսելով 

ցածր առաջադիմության գործոնների և հատկանիշների մասին, առաջ է բերում 

աշակերտների ուսումնական գործունեության հետևյալ թերությունները. 

 Չի տիրապետում ստեղծագործական գործունեության նվազագույն անհրաժեշտ 

մակարդակի, չի կարողանում նոր իրավիճակում կիրառել իր ունեցած գիտելիքները; 

 Խուսափում է ուսումնական դժվարություններից, պասիվություն է ցուցաբերում՝ դրանք 

հանդիպելիս; 

 Չի ձգտում ստանալ տեսական բնույթի նոր գիտելիքներ; 

 Չի ձգտում ընդլայնել սեփական գիտելիքները, կատարելագործել իր ունակությունները և 

հմտությունները: 

      Առաջադիմության հետ կապված խնդիրները կարող են ունենալ ամենատարբեր 

պատճառները: Եվ դրանցից մեկն է ադապտացվածության մակարդակը դպրոցին և 

ուսմանը: Այն արտահայտվում է երեք ասպեկտներով. 

1. Անձնային ադապտացիա, որն արտահայտվում է դպրոցի, ուսման հանդեպ երեխայի 

վերաբերմունքի մեջ: Երեխան պետք է ունենա զարգացած մոտիվացիաև զգացմունքային 

կայունություն: 

2. Ինտելեկտուալ ադապտացիա: Այս ասպեկտը ենթադրում է վերլուծական մտածողություն, 

տրամաբանություն, հետաքրքրություն գիտելիքի հանդեպ և այն ստանալու գործընթացի 

հանդեպ: 

3. Սոցիալ-հոգեբանական ադապտացիա, որը ենթադրում է դպրոցականի դերի հաջող 

ստանձում և կատարում, համադասարանցիների և ուսուցչի հետ շփվելու պահանջ: 

Այսպիսով, կարող ենք ասել, որ դպրոցում աշակերտների առաջադիմության վրա 

ազդեցություն են թողնում երկու խումբ գործոններ՝ սոցիալական և հոգեբանական: Այս 

համատեքստում նաև շատ կարևոր է ուսուցչի դերակատարությունը, քանի որ ուսուցչի 

կողմից ուսուցանման սխալ մեթոդների կիրառությունը, աշակերտների հետ դրական 

հաղորդակցական դաշտի բացակայությունը ևս մեծ ազդեցություն են թողնում երեխաների 

ցածր առաջադիմության վրա: 

                                                             Գործնական համատեքստ 

 
 

Աշակերտների առաջադիմության բարձրացման ուսումնասիրությանն ուղղված  iիմ  

մանկավարաժական հետազոտությունը իրականացրել եմ 8-րդ դասարանում; 

Հետազոտության հետ կապված բոլոր գործողությունները, մոտեցումները և 

մեթոդները գործածվել են  տվյալ դասարանում անցկացված գրականության դասի 

ընթացքում՝ բնականոն դասապրոցեսի շրջանակներում: Հետազոտությունը նաև 

բնութագրվում է գծային հետազոտության առանձնահատկություններով, քանի որ 

ուսումնասիրվել է աշակերտների մեկ խումբ՝ մեկ դասարան: 

   Տվյալ հետազոտական աշխատանքի հիմնական և առաջնային նպատակն էր 

ընտրված մեթոդական աշխատանքի արդյունքում ներգործել ուսումնասիրվող 

դասարանի աշակերտների առաջադիմության բարձրացման վրա` հիմնվելով 

համագործակցային մեթոդի առանձնահատկությունների և հնարավորությունների 

վրա: Ինչպես ասում է Ջեյմս ՈՒայթսոնը;<<Ոչ մի հետաքրքիր նորույթ ի հայտ չի 

գալիս առանց համագործակցության>>:Իսկ ինչ է իրենից ներկայացնում  

համագործակցային մեթոդը:  

Համագործակցային ուսուցումը այլընտրանքային մանկավարժական մոտեցում է։ 

Այն ենթանդրում է խմբային աշխատանքի համագործակցության նոր մշակույթ։ 

Համագործակցային ուսուցման կարևոր պայմաններից է խմբի անդամների միջև 

դրական աջակցող փոխկախվածության ապահովումը։ 

     Համագործակցային ուսուցման տարրերը ըստ Ջոնսոնների հինգն են՝ 

 Դրական փոխկախվածություն. Խմբում ձևավորվում է միմյանց օգնելու, խրախուսելու, 

աջացելու մթնոլորտ։ Սովորողի ջանքերն ուղղվում են ընդհանուր նպատակին համատեղ 

հասնելուն։ Այն նպաստում է հանդուրժողականության և վստահության ձևավորմանը։ 

Քննարկումներն ու ձգտումներն օգնում են խմբի անդամների փոխհարաբերություններին։ 

 Դեմ առ դեմ, խթանող փոխազդեցություն. Խմբի անդամները համգործակցում են, 

փոխանակում են տեղեկություններ, կարծիքներ և ռեսուրսներ, մշակում և վերլուծում են 

տեղեկությունը, ապահովում են հետադարձ կապ, քաջալերում և աջակցում են միմյանց՝ 

ընդհանուր նպատակին հասնելու համար։ 

https://hy.wikipedia.org/wiki/%D5%88%D6%82%D5%BD%D5%B8%D6%82%D6%81%D5%B8%D6%82%D5%B4
https://hy.wikipedia.org/wiki/%D5%84%D5%B7%D5%A1%D5%AF%D5%B8%D6%82%D5%B5%D5%A9
https://hy.wikipedia.org/wiki/%D5%80%D5%A1%D5%B6%D5%A4%D5%B8%D6%82%D6%80%D5%AA%D5%B8%D5%B2%D5%A1%D5%AF%D5%A1%D5%B6%D5%B8%D6%82%D5%A9%D5%B5%D5%B8%D6%82%D5%B6
https://hy.wikipedia.org/w/index.php?title=%D5%8C%D5%A5%D5%BD%D5%B8%D6%82%D6%80%D5%BD&action=edit&redlink=1
https://hy.wikipedia.org/w/index.php?title=%D5%80%D5%A5%D5%BF%D5%A1%D5%A4%D5%A1%D6%80%D5%B1_%D5%AF%D5%A1%D5%BA&action=edit&redlink=1

 Անհատական հաշվետվություն և պատասխանատվություն. Խմբի յուրաքանչյուր անդամ 

պատրաստ է պատասխանելու և մտքեր փոխանակելու, կրում է պատասխանատվություն 

ուսուցման արդյունքների համար, խմբի մաս է, գաղափարներով և մտքերով կիսվում է մյուս 

անդամների հետ, պատրաստ է ներկայացնելու խմբի աշխատանքի արդյունքը։ 

 Սոցիալական հմտություններ.Խմբի անդամների միջև ձևավորվում են վարքագծային 

նորմեր՝ անաղմուկ աշխատանք, ներկայություն մինչև աշխատանքի ավարտը, խոսողին 

հետևելը, առաջադրանքը կատարելիս ներդում ունենալը։ 

 Խմբային գործընթաց. Խմբի անդամների հաջողությունների, փոխհարաբերությունների, 

համագործակցության բարելավման հետ կապված խնդիրների քննարկման փուլ է։ Դրանք 

զարգացնում են սոցիալական հմտությունները, ապահովում են խմբի անդամների 

գործողությունների և մասնակցության հետադարձ կապը։ 

Հետագայում այդ տարրերին Պասի Սալբերգի կողմից ավելացվեց 

փոխներգործուն/ինտերակտիվ առաջադրանքը որպես համագործակցային ուսուցման 6-րդ 

տարր։ Նրա կարևոր չափանիշը այն է, որ խմբի անդամները հեշտությամբ մասնակցեն 

առաջադրանքի կատարմանը։ 

         Ելնելով առաջադրված նպատակից՝ առանձնացրել եմ մի շարք հիմնական 

գործողություններ, որոնց քայլ առ քայլ իրագործումը կնպաստի առաջ բերված 

նպատակի գործնական իրականացմանը: 

1. Դասի ընթացքում կիրառել համապատասխան տեսադասեր, տեսանյութեր, 

պաստառներ և այլ նյութեր՝ դասավանդվող նյութը արտահայտիչ կերպով 

մատուցելու համար; 

2. Աշխատել աշակերտների կարողությունների վրա, մասնավորապես միմյանց հետ 

համագործակցելու, հաղորդակցվելու, միմյանց և սեփական աշխատանքը 

գնահատելու, խմբակային աշխատանք կատարելու հմտությունները: 

3. Արդյունքների գնահատման համար կիրառել հարցաթերթիկներ և հայտորոշիչ  

թեստեր, ինքնագնահատում, փոխադարձ  գնահատում:   

 

          Սովորողի ցածր  առաջադիմությունը մեր կրթական համակարգի  առջև ծառացած  

խնդիրներից  մեկն  է,  որին  հաճախ  առնչվում  ենք  մանկավարժական  գործունեության  

https://hy.wikipedia.org/w/index.php?title=%D5%80%D5%A1%D5%B7%D5%BE%D5%A5%D5%BF%D5%BE%D5%B8%D6%82%D5%A9%D5%B5%D5%B8%D6%82%D5%B6&action=edit&redlink=1

ընթացքում:Այս  խնդիրը  դարձրել  եմ  հետազոտության  առարկա: 8-րդ  դասարանում   

գրականության  դասին  ուսումնասիրել  եմ  համագործակցային  մեթոդի   

արդյունավետությունը  սովորողների  առաջադիմության  բարձրացման  գործում: 

Ակնհայտ է, որ  ցածր  առաջադիմությունը  ուսումնառության  ընթացքում  հանգեցնում  է  

մի  շարք  դժվարությունների,  որոնց  մասին  վերևում  արդեն  խոսվել  է:  Ուստի  իմ  

կողմից  կատարված  հետազոտությունը  միտված  է  այդ  դժվարությունների  ու  

խնդիրների  հաղթահարմանը: 

8-րդ  դասարանի   գրականության  ծրագրում  արտասահմանյան գրականությունից 

ներառված  է  Է. Հեմինգուեյի  <<Ծերունին  և  ծովը>>   վիպակը:  

Դասի ընթացքը  պլանավորելիս  նախատեսել էի օգտագործել  մի շարք մեթոդներ` 

Ձնագնդի, Մտագրոհ: Անցկացրել եմ զրույց  բաց և փակ  հարցերով: Տրամադրել եմ 

ինքնագնահատման և փոխադարձ գնահատման թերթիկներ: 

    Գաղտնիք չէ, որ ցածր  առաջադիմություն  ունեցող  սովորողները ընթերցանության 

նկատմամբ  հետաքրքրություն չեն  ցուցաբերում , հաճախ  դժվարանալով՝ չեն ընթերցում 

գրական ստեղծագործությունները: Դասարանը, որտեղ անցկացնում էի հետազոտությունս, 

բաղկացած է 25 աշակերտից, որոնցից ցածր առաջադիմություն են ցուցաբերում 30 տոկոսը: 

Աշակերտներին    մոտիվացնելու և հետաքրքրություն  առաջացնելու  համար կիրառեցի 

Մտագրոհի մեթոդը: Այնուհետև դասարանը  բաժանեցի   5 խմբերի, որոնցից  

յուրաքանչյուրը  ստացավ  իր հանձնարարությունը: Ձևավորվեցին խառը խմբեր, և  բոլոր  

խմբերում   ներգրավվեցին նաև ցածր  առաջադիմությամբ  սովորողներ: 

Տրված    առաջադրանքները  հետևյալն  էին. 

1  խումբ – Է. Հեմինգուեյի  կենսագրությունից  առանցքային  փաստեր: 

2  խումբ-  Տեղեկություններ  բերել  Կուբա  կղզու, նրա  ափերը  ողողող  ծովերի  մասին: 

3 խումբ  - Գոլֆստրրիմի  ու  տարբեր  ծովային  հոսանքների մասին տեղեկություններ: 

4 խումբ  -  Մարլին ձկան և այդ  ջրերում ապրող  ձկների  մասին տեղեկություններ: 

5 խումբ -  Սանտյագոյին  բնութագրող  տողեր, ----- կերպարը  վեր  հանող  ընդգծված  

հատվածների  ընթերցում: 

      Աշխատելու  համար  սովորողներին տրամադրվել  էին  քարտեզներ, 

աշխարհագրության  դասագրքեր, ինչպես նաև համացանցից  օգտվելու  հնարավորություն՝   

անիմացիոն ֆիլմ դիտելու և ներկայացնելու համար: 

     Խմբային  աշխատանքները ավարտելուց հետո  դիտարկեցի, որ ներկայացնելու  

ցանկություն  հայտնեցին  ցածր  առաջադիմություն  ունեցող  սովորողներից  շատերը, որոնք  

մեծ  ոգևորությամբ  էին  ներգրավվել թիմային  աշխատանքի մեջ, իրենց հանձնարարված 

գործերը արել էին մեծ պատասխանատվությամբ: 

Այնուհետև  խմբերը  նախ  տվեցին  իրենց  ինքնագնահատականները, հետո  գնահատեցին  

միմյանց աշխատանքները` վեր  հանելով  թույլ և ուժեղ կողմերը: 

      Աշխատանքի ավարտին յուրաքանչյուր խումբ իմ կողմից գնահատվեց ձևավորող   

գնահատմամբ: 

Կարող ենք ասել, որ հետազոտության  այս  մեթոդը  ծառայեց  իր  նպատակին՝ 

հետաքրքրություն  առաջացրեց   ցածր  առաջադիմությամբ  սովորողների մոտ, մոտիվացրեց  

նրանց  կարդալու  վիպակը, քանի որ  արդեն  հաջորդ  դասին  պետք  է  քննարկեինք   

բովանդակայինհարցեր: 

                                                       Ամփոփում 

 
 

                Հետազոտական աշխատանքի ընթացքում տվյալների հավաքագրման 

հիմնական մեթոդն է հանդիսացել դիտարկումը, ընդ որում, ուսուցչի անմիջական 

ներգրավվածության պայմաններում:  

Ուսումնասիրվող նյութի շուրջ կազմվել էին թեմատիկ պաստառներ, որոնք ներկայացվել 

են դասարանում՝ աշակերտների կողմից նյութի յուրացումը առավել դյուրին և 

արդյունավետ դարձնելու համար: 

Առաջադրված նպատակների իրագործման համար դասի ընթացքում կազմեցի խառը 

խմբեր և յուրաքանչյուր խմբին հանձնարարեցի դասի հետ կապված մի առաջադրանք՝ 

նպաստելու համար խմբային աշխատանքի կարողության զարգացմանը տվյալ 

աշակերտների մոտ: 

Դասի արդյունքում արձանագրվեց զգալի ակտիվություն աշակերտների կողմից, ինչը 

պայմանավորված էր մի շարք հանգամանքներով: Նախ, խմբերի բաժանելով դասարանը, 

կարողացա հասնել կարևոր խնդրի իրագործմանը՝ աշակերտների մոտ 

հետաքրքրության և ներգրավվածության մակարդակների զգալի բարձրացմանը խմբերի 

միջև ստեղծված առողջ մրցակցության պայմաններում: Այսինքն, յուրաքանչյուր խումբ 

ձգտում էր յուրովի ներկայացնել առաջադրանքը, տարբերվել այլ խմբից և աչքի ընկնել 

իր լավ և ծավալուն գիտելիքներով: Հարկ է նշել նաև, որ այսպիսի մոտեցումը դասի 

կազմակերպմանը նպաստեց նրան, որ դասարանի ցածր առաջադիմություն ունեցող 

աշակերտները ևս ձգտում ցուցաբերեցին՝ ներգրավվելու կազմակերպված 

դասապրոցեսին և լավ արդյունքներ վաստակելու իրենց խմբի համար: Թեպետ այս 

ցուցանիշը ևս հարաբերական էր , քանի որ այնուամենայնիվ եղան աշակերտներ, ովքեր 

այդպես էլ հետաքրքրություն, առաջընթաց, ակտիվություն չցուցաբերեցին  կամ 

ցուցաբերեցին զուտ դրվագային սկզբունքով: 

          Դասին ուսումնասիրվող թեմայի շուրջ ցուցադրված տեսանյութի դիտումը, ըստ 

դիտարկումների, հանգեցրեց նրան, որ աշխատանքին առավել ուշադիր և հետաքրքրված 

սկսեցին վերաբերվել նաև դասարանի թույլ առաջադիմություն ունեցող երեխաները, ովքեր, ըստ 

էության, առավել դյուրին կարողացան յուրացնել մատուցված նյութը՝ դրա տպավորիչ և 

արտահայտիչ լինելու հետևանքով: Արդյունքում, նրանց կատարած աշխատանքը առավել 

արդյունավետ և համակարգված եղավ, քանի որ առաջնորդվում էր հետաքրքրությամբ:  

   Այսպիսով կարող ենք փաստել, որ հետաքրքրության առկայությունը աշակերտի մոտ 

նպաստում է նրա կողմից առավել արդյունավետ և լիարժեք աշխատանքի կատարմանը, 

որն էլ իր հերթին անմիջական ազդեցություն է թողնում աշակերտի առաջադիմության 

բարձրացման վրա: Այս առումով շատ կարևոր գործոն է հանդիսանում նաև 

դասարանում խմբակային, միասնական և համագործակցային մթնոլորտի ապահովումը, 

որում յուրաքանչյուր աշակերտ իրեն ընկալում և դրսևորում է, որպես խմբի կարևոր մի 

մասնիկ, ումից բավականին շատ բան է կախված ընդհանուր խմբի լավ արդյունքների 

հասնելու համար:     

         Ամփոփելով հետազոտական դասի արդյունքում ստացված պատկերը` կարող եմ 

նշել, որ հետազոտական աշխատանքի ավարտին պարզ դարձավ, որ խառը խմբերով 

աշխատելը զգալիորեն նպաստում է ցածր առաջադիմություն ունեցող աշակերտների 

առաջադիմության բարձրացմանը, քանի որ նրանք ավելի պատասխանատու են իրենց 

զգում և անում են ամեն ինչ, որպեսզի նպաստեն խմբային աշխատանքի 

արդյունավետությանը։ Բացի դա, խմբային աշխատանքում, ինչպես պարզվեց,  մեծ դեր 

ունեցան նաև երեխաների միջանձնային հարաբերությունները: Դա նշանակում է, որ 

խմբային աշխատանքի արդյունավետությունը զգալիորեն կախված է նրանից, թե ինչ 

սկզբունքով են ձևավորվել տվյալ խմբերը: Եթե դրանք ձևավորվելիս ուսուցիչը հաշվի է 

առել աշակերտների փոխհարաբերությունները միմյանց հետ, մեկ խմբում ընդգրկել է և 

բարձր և ցածր առաջադիմություն ունեցող աշակերտների, ապա կարելի է ասել, որ 

այդպիսի խմբում համագործակցությունը բարձր մակարդակի վրա կդրսևորվի: Եվ 

իհարկե, այս գործում նաև շատ կարևոր գործոն է ուսուցչի մասնակցությունը, 

ուղղորդումը և մեթոդական ճիշտ գործունեությունը դասի ընթացքում:

